
En cumprimento  da  Lei  Orgánica  2/2006 de  educación  e  da  súa  concreción  para  a
comunidade autónoma de Galicia no Decreto 133/2007 do 5 de xullo (DOG 13/07/07)
este Proxecto Lector de Centro tenta conseguir que o alumnado deste centro,  e con
relación á súa idade, posúa as competencias básicas en materia lingüística  e ademais
facer da lectura un hábito cotián adquirindo así os valores que isto pode aportar.
Para  isto  as  profesoras  e  profesores  do  CEIP Mestre  Ramiro  Sabell  Mosquera  de
Ponteareas adquiren o  compromiso de poñer todo o seu empeño en elevar o nivel de
comprensión lectora así como en fomentar o hábito lector entre o alumnado.

O PROFESORADO

As concepcións sobre a lectura e os métodos e actitudes cara a mesma son moi variados
no profesorado pero non sempre son as máis productivas ou adecuadas. É por iso que
sería  moi  desexable  levar  a  cabo  tarefas  de  formación  relacionadas  co  fomento  da
lectura.

A BIBLIOTECA ESCOLAR

A biblioteca do centro conta dende o curso 2007-2008 cun dinamizador e un equipo de
biblioteca que ten unas horas adicadas a esta tarefa. Este equipo de biblioteca será o
encargado  de  automatizar  o  servizo  de  préstamo  xunto  con  outras  labores  como  a
sinalización  externa  e  interna  e  a  dinamización  da  mesma  mediante  actividades  de
formación de usuarios, educación documental e fomento da lectura.

COOPERACIÓN CON OUTRAS INSTANCIAS

A biblioteca  deste  centro  tentará  colaborar  en  tódalas  actividades  que  propoña  a
biblioteca  municipal  deste  concello  e  estará  en  permanente  contacto  coas  outras
bibliotecas dos  centros educativos de Ponteareas.Participaremos tamén nas actividades
propostas pola rede galega de bibliotecas escolares.



O PROXECTO LECTOR DE CENTRO

É aprobado polo claustro de profesores durante o mes de setembro  do curso 2007-2008.
Hai unha filosofía clara no PLC do CEIP Mestre Ramiro Sabell Mosquera, pola que se 
rexe a súa redacción, posta en práctica, avaliación e revisión permanente.                      
O proxecto lector do noso centro debe ser:

 Realista
 Operativo
 Obra dun equipo
 Flexible
 Vivo

ES «PABLO SARASATE» DE LODOSA

OBXECTIVOS DO PROXECTO LECTOR DE CENTRO

O colectivo  docente do centro está convencido de que a lectura comprensiva non é
tarefa exclusiva das áreas de lingua xa que a todos afecta o feito de que as alumnas e
alumnos comprendan  o significado dos textos escritos.

O noso obxectivo é deseñar un proxecto lector personalizado para o centro establecendo
uns criterios comúns para todas as áreas que, despois, se adaptarían as distintas materias
encargadas de elaborar as obxectivos, contidos e actividades concretas de lectura.

Este proxecto pretende ser sinxelo, realista, consensuado e baseado no fomento das boas
prácticas  lectoras  na  tarefa  cotiá  de  profesores  e  alumnos,  máis  que  nos  grandes
principios teóricos, ainda que éstes sexan tamén necesarios.

1. Potenciar a comprensión lectora como base de toda aprendizaxe, como axuda
para mellorar a comunicación oral e escrita, e como estímulo do espíritu crítico,
contribuindo, en definitiva, ao crecemento persoal do alumnado.

2. Integrar as actividades de comprensión lectora no contexto da clase e no traballo
diario, respondendo ás características e necesidades propias de cada materia.

3. Traballar a lectura comprensiva conxuntamente coa escritura e a expresión oral
en todas as áreas do currículo.

4. Asumir que esta tarefa non é responsabilidade exclusiva das áreas de lingua,
senón que é necesaria a participación de todas as áreas do currículo.

5. Implicar ás familias no obxectivo de elevar a comprensión lectora das suas fillas
e fillos. Por tanto, temos a obriga de informarlles da existencia deste Proxecto
Lector de Centro e pedir a súa colaboración.



6. Deseñar actividades de comprensión lectora por áreas, ciclos e cursos que teñan
como marco os principios do proxecto lector de centro.

7. Programar  actividades  de  animación  lectora no marco do Proxecto  lector  de
Centro.

8. Utilizar os recursos da biblioteca escolar o que contribuirá a actualizar os seus
fondos.

9. Considerar  a biblioteca  do  CEIP Mestre  Ramiro  Sabell  Mosquera  coma  un
espazo  central da  vida  diaria  do  centro,  tanto  para  alumnado  como  para
profesorado.

10. Ofrecer  pautas  ás  familias  para que participen na tarefa  de crear  os  hábitos
lectores.

11. Considerar a comprensión lectora como o principal motor da actividade diaria
que implica a todas as materias, e que se pode traballar de diversos xeitos: en
voz  alta  ou  en  silencio,  co  profesor  ou  co  alumno  de  protagonistas,  en
dramatizacións ou en recitais, individualmente ou con varias voces, etc.

12. Todos  os  grupos  terán  no  seu  horario  un  tempo  destinado  a  traballar  na
biblioteca:  lectura  individual,  de  lecer,  escoita  de  lecturas  e  selección  de
información.

13. Incluirase na programación de todos os niveis e materias,actividades prácticas
de comprensión lectora,composición de textos de diversos tipos e actividades
de expresión oral.adicarase tamén un tempo mínimo de lectura nas aulas.

14. Todas as actuacións deberán quedar concretadas na Programación Xeral Anual.



PRINCIPIOS DE ACTUACIÓN DIDÁCTICA

O Equipo directivo do CEIP Mestre Ramiro Sabell Mosquera asumirá o Proxecto Lector
como tarefa primordial  cada curso escolar. Para isto, facilitará os recursos humáns e
materiais dos que se  poidan disponer.

A COMISIÓN DE COORDINACIÓN PEDAGÓXICA  

Será informada de calquera decisión que se tome por parte do Equipo de Biblioteca .
Esta comisión, a súa vez, comprométese a transmitir esta información aos equipos de
ciclo a través das súas coordinadoras ou coordinadores.

O  EQUIPO DE BIBLIOTECA

1. Comprométese a colaborar activamente cos equipos de ciclo de Ed. Infantil e
Ed. primaria do centro á hora de proporcionarlles material didáctico, teórico e
práctico,  encamiñado  á  inclusión  de  actividades  de  fomento  da  lectura  e
comprensión lectora nas distintas programacións.

2. Colaborará  activamente  na  posta  en  práctica  das  actividades  de  fomento  da
lectura ao longo de todo o curso.

3. Levará  a  cabo  a  formación  dos  usuarios  da  biblioteca  de  cara  ao  seu
aproveitamento óptimo nas tarefas de busca de información ou lecer.

Este Proxecto Lector incorporarase ao Proxecto Educativo de Centro co fin de traballar
o seu contido de modo sistemático.

O Proxecto Lector non só se centrará en libros senón en calquera formato e soporte:
revistas, xornais, cd-rom, xogos multimedia, etc.



ORIENTACIÓNS   DIDÁCTICAS   PARA   O   TRATAMENTO   DA
COMPRENSIÓN  LECTORA .

Unha  correcta  comprensión  lectora  favorece  a  adquisición  e  comprensión  do
vocabulario específico e da linguaxe propio de cada materia, co fin de acadar precisión
e rigor na expresión dos conceptos de área e enriquecer  os rexistros lingüísticos do
alumnado.  
O currículo está mediatizado pola linguaxe, sexa oral ou escrita, e os coñecementos das
distintas disciplinas artéllanse, en gran parte, de forma lingüística.
Ademáis,  se  os  alumnos  non dominan  as  técnicas  para  comprender  textos  escritos,
péchaselles unha porta de acceso ao coñecemento e ao crecemento persoal.

Para  que  o  proxecto  de  lectura  funcione,  compre  contar  coa  colaboración  do
profesorado dos distintos equipos de ciclo, que deberán:

- Deseñar actividades lectoras que se integren no contexto da clase e no traballo diario,
que respondan ás características de cada materia e que se baseen nos obxectivos xerais
do proxecto lector do centro.

- Compartir estratexias e recursos cos demáis equipos, e actuar conxuntamente, sempre
que sexa posible.

- Propor actividades de animación á lectura por cursos e ciclos.

- Aproveitar os recursos da biblioteca e actualizar os seus fondos.

- Non esquecer que a finalidade última do Proxecto é implicar na lectura ao alumnado,
por tanto, debemos esforzarnos en buscar fórmulas atractivas e motivadoras.

O  profesorado  debe,  ademáis,  establecer  unhas  estratexias  comúns  para  axudar  aos
alumnos con problemas de comprensión lectora, que poderíamos resumir así:

- Esmiuzar os textos ata conseguir a súa comprensión.

- Non conformarse con que repitan ou memoricen os textos.

- Comprobar sistemáticamente se realmente o comprenden.

- Analizar o vocabulario.

- Cambiar os hábitos de clase de xeito que se fomente o hábito de preguntar e consultar
o que non entenden. Para isto débese estimular aos alumnos para que pregunten, evitar
comentarios negativos, impedir que se sintan cohibidos ou ridículos, etc.

- Facer que o alumnado entenda a importancia que ten para a súa aprendizaxe o feito de
comprender ben o que le e acostumbrarlle a empregar o dicionario.



-  Invitar  ao alumnado a esforzarse en deducir  o significado dunha palabra polo seu
contexto ou a partir da súa etimoloxía. Para iso, en cada aula debe haber un dicionario
actualizado de lingua galega e de lingua castelá .

É moi importante fomentar no alumnado unha cultura da lectura e inculcarlle a idea de
que, aínda que ler require un esforzo, é gratificante.

Así mesmo convén practicar a lectura en voz alta, pois esta axuda á comprensión e nos
permite comprobar moitas veces se o alumno comprende ou non o que le. Ademáis, a
lectura en voz alta mellora a dicción, a capacidade de expresarse en público con soltura,
axuda ao alumno a vencer a timidez e o medo ao ridículo e, por último, prepara ao
alumno para o seu futuro laboral. 

APLICACIÓN DA COMPRENSIÓN LECTORA NA AULA

O CEIP Mestre Ramiro Sabell Msoquera de Ponteareas considera que a aprendizaxe
significativa de cada materia só pode realizarse a través da lectura comprensiva dos seus
textos xa que ésta é imprescindible para que os alumnos entendan, asimilen e recorden
os conceptos de cada unha delas; polo tanto:

a) Cando se empreguen recursos audiovisuais ou outros, elaboraranse actividades
didácticas  e  guións  para  facilitar  a  interpretación  dos  códigos  verbais  e  non
verbais.

b) Na elección do libro de texto, terase en conta a súa adecuación aos obxectivos de
área, á metodoloxía empregada e en que medida favorece a comprensión lectora.

      c) Prepararanse as clases tras analizar a estructura da unidade e tentando transmitir
aos alumnos as técnicas de estudo adecuadas para adquirir os coñecementos propostos.

      d)Utilizaranse cada un dos tres tipos de lectura (previa, lenta e de síntese) cando se
estime oportuno.

      e) A lectura comprensiva é un proceso no que caben diversos procedementos como a
exposición oral, as redaccións, a lectura en voz alta...

     f) É indudable que a biblioteca é un centro de recursos que apoia a aprendizaxe de
todas as áreas e a igualdade educativa de todos os estudiantes. 



PARA  MELLORAR  A  COMPRENSIÓN  LECTORA  DAS  UNIDADES
DIDÁCTICAS PLANTEXADAS NOS LIBROS DE TEXTO, DÉBESE:

Ler detidamente os textos.

Facer preguntas dirixidas cara a comprensión do texto.

Analizar o vocabulario.

Activar as ideas previas.

Relacionar o texto lido con outras experiencias.

Facer resumos, esquemas ou mapas conceptuais.

Extraer a idea principal.

Propor outros títulos o texto.

Reler en silencio.

PARA ACTIVAR O CLIMA DE PARTICIPACIÓN NA AULA E LOGRAR UN 
AMBIENTE PARTICIPATIVO, A ALUMNA OU ALUMNO  DEBERÁ:

Respectar os turnos de palabra.

Aprender a escoitar.

Reflexionar antes de falar.

Comprender que todas as ideas son válidas e respectables e que non pasa nada por 
equivocarse.

Formular preguntas sobre os textos tanto ao profesor como aos compañeiros.

Expoñer as preguntas con seriedade.

Aprender a defender teses ou a rebatilas, argumentando correctamente.

Emprender unha segunda lectura despois de plantexadas as cuestións.

PARA A COMPRENSIÓN DO VOCABULARIO ESPECÍFICO DE CADA ÁREA,
REALIZARANSE AS SEGUINTES ACTIVIDADES:



Buscar sinónimos e antónimos.

Estudar prefixos, sufixos, familias de palabras, campos semánticos, etc.

Subliñar as palabras que non se entenden.

PARA MELLORAR A COMPRENSIÓN E A EXPRESIÓN ORAL, PROPONSE:

Que o profesorado lea en voz alta para servir de modelo e referente aos alumnos.

Avaliar a comprensión lectora do alumno mediante a lectura en voz alta de textos 
previamente traballados.

Que o alumno lea tamén en voz alta.

Fomentar a expresión a través da lectura de textos.

Definir, de forma oral, termos que se traballaron e comprenderon.

ACTUACIÓNS DO CENTRO DESTINADAS AO FOMENTO DA LECTURA E
DA ESCRITURA E Á ADQUISICIÓN DAS COMPETENCIAS BÁSICAS



1. “HORA DE LER”

20 minutos diarios de lectura individual e silenciosa na aula. A elección dos textos
será libre por parte dos alumnos e o titor que os acompañe na súa escolla procurará
que,  ao  longo  do  curso,  se  manexe  todo  tipo  de  textos:  literarios,  expositivos,
xornalísticos, gráficos, en soporte impreso e dixital.  Ata o remate da súa lectura
estarán ubicados na biblioteca de aula con cadanseu marcapáxinas e o delegado de
clase  será  o  responsable  de  levar  un  rexistro  do  tempo  real  adicado  en  cada
xornada.  Ademáis  nas  aulas  figurará  un  horario  semanal  no  que  irá  incluida  a
ubicación exacta  da Hora de Ler  de cada día.Este  horario de tódalas aulas será
incluido na PXA.
Este  rexistro  servirá  para  avaliar  trimestralmente  o  cumplimento  e  o  grao  de
aceptación da actividade por parte de alumnos e profesores.

Adxuntamos modelo de horario semanal:

Horario HORA DE LER

HORA LUNS MARTES MÉRCORES XOVES VENRES
1ª SESIÓN HORA DE LER HORA DE LER

2ª SESIÓN
3ª SESIÓN HORA DE LER

RECREO
4ª SESIÓN HORA DE LER

5º SESIÓN HORA DE LER

           2.-GLOSARIOS DE TERMOS ESPECÍFICOS POR MATERIAS

O profesor  responsable  de  cada  materia  traballará  coas  alumnas  e  alumnos  na
elaboración dun glosario no que se recollan as definicións dos termos específicos
cos que se atopen en cada sesión.
Cada grupo contará cunha libreta  con tantas  seccións como materias  na que os
alumnos irán anotando este vocabulario por turnos.



Este glosario permanecerá na biblioteca de aula xunto cos dicionarios de linguas
galega, castelá,e inglesa . A súa presentación e coidado valorarase á hora de avaliar
esta actividade.

        3.-TÉCNICAS DE ESTUDO

Os titores de cada un dos grupos comprométense a levar a cabo nas reunión de
coordinación de nivel ou ciclo actividades relacionadas coa adquisición de técnicas
de estudo e comprensión de textos escolares. O equipo de biblioteca así como o
Departamento  de  Orientación  proporcionarán  aos  titores  todo  o  material  que
precisen.
Para a avaliación desta actividade cada aula contará cun rexistro das sesións que se
poidan adicar a estas  técnicas de estudo.

4.-ACTIVIDADES  DE  VELOCIDADE  LECTORA 

No anexo 1 proponse un modelo para traballar nas aulas.

  5.-ACTIVIDADES DE FOMENTO DA LECTURA ORGANIZADAS 
POLA BIBLIOTECA ESCOLAR.

A Biblioteca Escolar levará a cabo unha serie de actividades de fomento da lectura
nas  que  participará  toda  a  comunidade  educativa  e  que  aparecerán  descritas
específicamente na Programación do Equipo de  Biblioteca  e reflectidas na PXA.
O Equipo  de  biblioteca  marcará  unha sesión  semanal  a  cada  curso  para  poder
disponer da blioteca do centro. Este horario quedará reflectido na PXA.

        6.-LECTURAS RECOMENDADAS.

Todas  as  programacións  dos  distintos  niveis  educativos  e  distintas  materias
curriculares incluirán  unha lista de lecturas recomendadas. Trátase dunha relación
de lecturas, vencelladas ao traballo de aula e que o lector curioso poderá atopar na
biblioteca do centro.

Este Proxecto Lector  foi incluido na Programació Xeral Anual do CEIP Mestre
Ramiro Sabell Mosquera no curso 2007-2008 e posteriormente será incluido  no
Proxecto Educativo de Centro.


